
Vendim i Këshillit të Mediave të Shkruara të Kosovës ndaj 

ankesës së Demira Krujezi kundër Indeksonline 

 

 

Këshilli i Mediave të Shkruara të Kosovës në mbledhjen e tij 

të mbajtur më 24 nëntor 2020, shqyrtoi ankesën e Demira 

Krujezi kundër Indeksonline lidhur me publikimin e artikullit 

me titull: “Ndodhë në Gjakovë, mashkulli ngacmon mashkullin”, 

dhe mori këtë: 

 

 

 

                      V E N D I M  

  

 

 

- Ankesa nuk miratohet. 
 

 

 

 

 

 

 

 

 



A R S Y E T I M I 

 

 

Ankesa ka të bëjë me shkrimin e publikuar në median 

Indeksonline me titull “Ndodhë në Gjakovë, mashkulli ngacmon 

mashkullin”, dhe pretendimin se shkrimi bënë shkelje të Kreut 

I (Dispozitat e përgjithshme) dhe Kreut II (Raportimi i së 

vërtetës) të Kodit të Mediave të Shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e pabazuar. 

 

Indeksonline ka publikuar një shkrim ku ka treguar për një 

ngjarje që ka ndodhur në një qytet të Kosovës, ashtu siç është 

njoftuar nga Policia e Kosovës. Shkrimi nuk është hulumtim 

por më shumë njoftim mbi atë që ka ndodhur e që organet e 

rendit e kanë raportuar.   

 

 

KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


